
J e b I a nokrangao barhorgraya
urangjahajni dor
mwkangao thayw arw baherao gahaiao
bajrumw, biw mitiw je bi bajrum nainifrai
unfinnai gwilia. Biw gwjandraiao sohwibai,
arw judi biw parachute-kou hekeonw baogarbaibla,
bikou raobw basainw hanai nonga arw biw jwrwi blabw
gahaiao gwglwinanwi gilu baluwi twigwn. Be ma dukuni
jatai! Natai sase mansini jiuao beni krui barasin gajribw
janw hagou. Gomamawi, beni kruibw gajrisin batraya
benw je Iswrjwng nwngni swmwndwa wrwi badi
gwjanao thangbai je bi jaigayao sohwinanwi nwng
unfinnw hanaini jebw raha gwilia. Dasimao lakh lakh
mansifra Iswrnifrai bi badi beseba gwjanao sohwi gasenw
dong arw biswrw beni swmwndwi jebw mitia! Biswrni gejerao
janw hagou nwnghw sase? Mobe gilu balu fap-a bi badi
jataiao jwngkou langw? Iswra bi fapkou manw nimaha hwnw
haya? Rwkha arw gwswao habnaini finnaikou - jerao bungfobnai
mijingjwng dong — be gwswaohabhwnai Study Guidekou forainw takwi
makase som ladw.

Ma fapkou Iswra kema hwnw haya?

“Binikainw angw nwngswrnw mitihwyw: Mansini
mwnfrwmbw fap maonai arw nindinai daia nimaha hwjagwn,
natai swrba Gwtar Jiukou nindibla biw be dainifrai nimaha
mwntarnai nonga”

Je fapkou Iswra kema hwnw haya bi fap-a“Gwtar Jiukou ninda kalamnaini
fap.” Natai “Gwtar Jiukou ninda kalamnaini fap-a ma? Be fapkou lananwi mansifra
gubun gubun rwkwmni fwtainai dong. Makase mansifra mansi sitarnaikou
sannw; makasefra, Gwtar Jiukou cao hwnai; makasefra, gaokounw sitarna lanai;
makasefra, jwnwm jawi bicafwrkou sitarnai; makasefra, Kristokou engarnai;
makasefra, jwbwt mwnse mugwitao, dustoni maonai; arw gubunfra, nongkai
obonglaorikou kulumnai. Beni unni swnglua be gwnangtar batrani swmwndwi
mitihwnaiao hefajab kalamgwn.



Baibela fap arw Iswrkou ninda
kalamnaini swmwndwi ma bungw?

“Binikainw angw nwngswrnw mitihwyw: Mansini
mwnfrwmbw fap maonai arw nindinai daia nimaha
hwjagwn, natai swrba Gwtar Jiukou nindibla biw be
dainifrai nimaha mwntarnai nonga”

Baibela bungw je baidi rwkwmni fap arw ninda kalamnaifra
kema jagwn. Binikainw 1 onjimayao hwnai fapfwmi farilaifwmi
gejerao mwnsebw fap-a Iswr kema hwnw hayiao fwia. Biaonifrai
hwnai mwnsebw fap-a kema janw hayini nonga. Kwna naiao bwrwi
janw hagou, natai mwnnwibw batrafra switw:

A. Mwnfrwmbw arw gaswibw rwkwmni fap arw nindaya kema
jagwn.

B. Gwtar Jiuni berekawi fap kalamnai eba ninda kalamnaia kema
janai nonga.

Mwnnwibw batrafwrkou Jisuanw Bungdwng

a0 Jisuanw mwnnwibw batrafwrkou bungdwng,
binikainw beao jebw gwrwnti gwia. Be batrafwrkou
gwrwbhwlainw, jwngw Gwtar Jiuni kamanifwrkou bijira naitar
nanggou.

Gwtar Jiuni kamania ma?

“Jebla biw fwiw, obla fap, dhwrwm arw Iswrni
bisarni batra songsarni mansifwrnw mitihwgwn,
arw mansifra bese dosi, bekou dintigwn. Jebla
Iswrni nonggoukou dintigra Gwtar Jiua fwigwn, obla
biw nwngswrkou nonggouao dwiden-langggwn.
Biw gaoni ektiarjwng hwnnai nonga, natai hiw
gao kwnanai-kounw bunggwn, arw jagwnfwrkounw
nwngswrnw kwtagwn”

Gwtar Jiuni kamania jwngni fapfwrkou mitihwyw arw jwngkou
gaswibw switwni lamayao dwiden langw. Gwtar Jiua jwngni gwswkou
swlaihwnaini takwi Iswrni tandwi Gwtar Jiu nongabla, raobw fap kalam naini
takwi duku jaya, eba raobw mablababw gwswfafinna.

Jebla Gwtar Jiua jwngni fapfwrkou
mitihwyw, obla fap nimaha mwnnaini
takwi jwng ma kalam nanggou?

“Natai jwngw jwngni fapfwrkou Iswrniao siman labla, biw

gaoni jobankou lakigwn, arw gahamkou maogwn; biw jwngni
fapfwrkou nimaha hwgwn arw jwngkou gaswi wdhwrwmianifrai
fwtargwn”

Jebla Gwtar Jiuni gejerjwng fapkou mitihw jayw, nimaha
mwnnaini lagwi jwng jwngni fapfwrkou siman lananggou. Jebla
jwngw jwngni maonai fapfwrkou siman layw, Iswra jwngni
fapfwrkou kema lo hwa natai jwngkou jwngni gaswibw
wdhwrwmia nifrai susrangw. Iswra nwngtangni jebw fap arw
gaswibw rwkwmni fapmaonaifwrkou nimaha hwnw takwi tiari dong
arw Biw nebai thadwng natai nwngw siman layw
arw bi fapfwrkou engarwbla lo.

Jebla Gwtar Jiua jwngni fapfwrkou mitihwyw obla fapfwrkou siman
|ayabla jwngha ma jagwn?

“Nwngw gaoni fapkou dwnkmanw hastaibla, jeblaibw derhatarnai nonga: Nwngw siman
ladw, ar befwrkou nagardw ; oblanw Iswra nwngkou ongwn”

Jwng judi jwngni fapfwrkou siman layabla, Jisua jwngni fapfwrkou kema
hwnw hanai nonga. Bi baidiwi, je fapkou jwng siman laya biw kema jayi fap jayw
jeblasim jwng siman laya, manwna siman lanaini unao fap nimaha jayw. Fap nimaha
janaia siman lanaini sigang mabla babw jagrwa.

Gwtar Jiukou Hwftanaia Jwbwt Kwifwt Gwnang
Gwtar Jiukou hwftanaia jwbwt kwifwt gwnang manwna be altuwinw
Gwtar Jiukou furawi engarnaiao dwiden langgwn, je fapkou Iswra
mabla babw kema hwa. Be unfinnw hayini simakou barlangw.
Jwngni fapfwrkou mitihwgraya Gwtar Jiu lo, jwng Bikounw orai
somni lagwi engarwbla, bini unao jwngni mamlaya mijing
gwiyi jayw. Be aidaya jwbwt gwnangti beni takwi Iswra be
aidakou gubun gubun rwkwmni gejerjwng Sastwrao banjaidwng arw
bijirdwng. Gubun gubun rwkwmjwng bijimaikou mitinw takwi be Study
Guidekou nailangbai thadw.



Jebla Gwtar Jiua jwngni fapfwrkou
eba gwdan switwkou mitihwyw, obla
jwng fap nimaha mwnnaini takwi
mabla siman lananggou?

Baibela bungw:

A. "Angw nwngni hukumfwrkou falinw gwkrwi jabai, angw gwhao
kalamakwi”

B. lswra ma bungdwng kwnasong: “Jebla nwngswrkou onnai soma
sofwidwng, obla angw nwngkou kwnasongdwng; jebla basainai soma
sofwidwng, obla angw nwngkou hefajap hwdwng.” Kwnasong! Iswmi
doyakou najaonai mugaya benw; dinwinw basaijanaini san!”

C. “Arw da nwngw manw gwbao kalamdwngw? Sikangnanwi
baptisma ladw arw Iswrniao aros gapnanwi gaoni gaswi
fapfwrnifrai fwtarjadw”

Baibela gole gole bungw jebla jwng jwngni fapkou mitiw, tabwinw
jwng gaoni fapkou siman lananggou. Arw jebla jwng gwdan switwkou
mitiw, jwngw bikou najaonw gwbao kalamnw nanga.

Bini Gwtar Jiu kaolainaini swmwndwi Iswra ma gwnangtar sabodan
hwdwng?

Nwngw gaoni fapkou dwnkmanw hastaibla, jeblaibw derhatarnai nonga: Nwngw siman
ladw, ar befwrkou nagardw; oblanw Iswra nwngkou ongwn”

[swra rwkhawi sabodan hwyw je Gwtar Jiua oraibw
mansifwrni gwswao fapnifrai gwswfafinnw takwi arw
Iswrkou maninw kaolaitabbai thanai nonga.



Fapfwrkou nagar naini takwi sase mansikou Gwtar Jiua
mabla kaolainw nagargwn?

“Angw biswrjwng fidingnai batrafwrjwng raijlainaini wngtia benw:
manwna biswrw nuyw, natai nunw mwna, arw biswrw kwnayw, natai
kwmayao haba, eba bujia”

Jebla sase mansia Gwtar Jiuni raokou kwnasongnw benga jayw obla Biw bi
mansijwng railainw bondo kalamw. Baibela be badi janaikou kwnasongdwng natai
kwnasongakwi hwnnanwi fwrmaidwng. Sase benga mansini no thagra kotayao alarm
gabgra ghwrikou thi kalamna dwnnaia jebw mulamfa gwia. Biw kwnanw mwnnai
nonga. Bi badinw, sase mansia gole gole ghwrini alarm gabnaikou bondo kalamw
arw undunainifrai sikanga be badi kalamnaijwng gaokou kwnaya kalamna layw.
Jwbthayao wrwi badi din sofwiw je ghwrini alarm gabnaia bondo jasrayw arw biw
kwnasraya.

Gwtar Jiukou Bondo Daklam
Bi badinw Gwtar Jiu jwngbw jayw. Jwngw Bikou gole gole oraibw bondo kalambai
thawbla, sanseni dinao Biw jwngkou bunggwn arw jwng Bini bungnai rackou
kwnanw mwnnai nonga. Bi dina sofwibla, dukujwng Gwtar Jiua jwngkou orai somni
lagwi nagar nanwi thangw manwna jwngw Bini kaolainaiao benga jabai. Jwngw
unfinnw hayini simakou barlangbai.

Iswra, Gaoni Gwtar Jiuni gejerjwng srang labwyw arw
safrwmbw mansifwrnw mitihwyw Jebla jwng Gwtar
Jiunifrai srangkou mwnnw obla jwng ma kalamnanggou?

“Sana sanjufu tirao sofwiagou mani jerwi jounaini kurwi jousin jabwyw, bebadinw dhwrwmni
lamayabw srangni kurwi srang jabwyw. Dustuni lamaya kwmsitar hor badi, biswrw bwbao
sougraonanwi gwglwihwigwn bekou biswrw mitisoa” “Jisua bungfindwng,
“Dabwrseni takwi sranga nwngswrjwng dongbaow. Sranga nwngswrjwng tasandiaonw tabaidw, oblanw
kwmsia nwngswrni sayao fwinai nonga; manwna jaia kwmsiao tabaiw, biw gao bwbao tahngdwng,
bekou mitia”

Baibelni nem kantia benw je jeblanw Gwtar Jiua jwngni sigangao gwdan switwkou labwyw
eba jwngni fapkou mitihwyw, jwngw tabwinw maonanggou — gwhao kalama lasenw mani nanggou.
Jwrwi jwng mwnbai bi badinw manibla arw srangao tabaibla, Iswra jwngnw srangkou hwflaibai
tagwn. Judi jwng engarwbla, emonki je srangkou mwndwngmwn bibw gwmwrgwn arw jwng
kwmsiao thagwn. Je kwmsia oraibw arw jwbthasim srangao tabaiyini takwi jadwng biw Gwtar Jiukou
engar naini jahwnao jadwng, arw be badi jaywbla basai naini takwi jwngha jebw mijing gwilia.



Maba mwnse fap-a Gwtar
Jiuni berekawi fap janw
hagou nama?

Nongou. Judi jwng oraibw jwngni fapkou siman laya arw mwnsebw
fapkou nagarabla, jwngw jwhthayao Gwtar Jiuni kaolainaiao benga jayw arw bi badinw
unfinnw hayini simakou barlangw. Gahaiao makase Baibelni bidintifwr hwnai dong:

A. Judas-ni fap kema gwiyini fap-a lubwinai-mwn Manw? Iswra be fapkou kema hwnw hayamwn
nama? Nonga! Be fap-a kema gwiyi fap jadwng manwna Judas-a Gwtar Jiuni raokou kwnasongakwi arw lubwinaini
fapkou siman layakwi arw engarakwi beni takwi lo jadwng. Jwhthayao biw Gwtar Jiuni raoni takwi benga jabai.

B. Lucifarni fap kema gwiyini fapfra dubgang arw gaoarikou gwjou kalamna lanaimwn
Iswra be fapfwrkou kema kalamnw haywmwn, Jeblasim Lucifara Gwtar Jiuni raokou
kwnasongnw engarakwimwn.

C. Faraisaifwrni fap kema gwiyini fap-a Jisukou Basaigiri hwnnanwi najaoyini Biswrw tab
tab gwswao fwtaijaseni mitinw mwndwng je Jisuanw Basaigiri — gwtang Iswrni Bicajla hwnnanwi. Natai biswrw
gaoswrni gwswkou gwra kalamna ladwng arw okrawi Bikou Basaigiri arw Fwrbu hwnnanwi najaoakwi. Jwbthayao
biswrw Gwtar Jiuni raoni takwi benga jabai. Sanseni dinao, Jisua mwnse swmw nangtao kamani maokang naini
unao, Faraisaifra gwhang subung hanjafwrni sigangao
bungdwng je Jisua swmw nangtao kamani maonw hanaini
gwhwhkou Switan nifrai mwndwng. Bi somaonw Kristoa
biswrkou rwkhawi bungfindwngmwn je Bini swmw nangtao-
kamanikou Switanjwng ruju naini takwi biswrw unfinnw
hanaini simakou barlangnaijabai arw Gwtar Jiukou ninda
kalamnaijabai. Iswra biswrkou, rongja nanwi biswrmi fapfwrkou
kema hwnw haywmwn. Natai biswrw Gwtar Jiuni takwi ontai
badi benga jananwi tabai baimwn arw biswrni sim Gwtar Jiuni
raoa sohwinw haya jabaimwn.

Fitai Mwnnaikou Jwng Saikona Lanw Haya
Jebla Gwtar Jiua kaolaiw, jwng bini kaolainaikou kwnasongnw
hayw eba engamwbw hayw, natai jwng fitaifwr mwnnaikou
saikonw haya. Biw thi jananwi thakanai. Jwng oraibw Bini raokou
kwnasongbai thawbla, jwng Jisu badi jagwn. Jwngkou Gwtar Jiua
Iswrni bica hwnnanwi jwngni kapalao mohor, eba hangkw bugwn
arw bi baidinw jwngni takwi lswrni swrgw
raijwao jaiga tam tim kalamgwn. Theubw, judi jwng Gwtar Jiuni
raokou oraibw gole gole engarwbla — Bikou jwng duku
mwnhwgwn - arw Biw jwngkou oraibwni takwi nagarna thanggwn,
jwngni jiua songhar janaini takwi mohor bulangjagwn.



Dabid Rajaya jinahari arw mansi sitarmaini mwnnwi gilu balu
fapfwrkou maokangnaini unao, biw ma gwtou dukuni aros
kalamdwngmwn?

“Nwngni mwkangnifrai angkou dagarthort, arw nwngni gwtar jiukou angnifrai dalang”

Biw Iswrniao kaolaidwngmwn jen Biw binifrai Gwtar Jiukou langkara. Manw?
Manwna Dabid-a mitigou judi Gwtar Jiua bikou engarwbla, bi somnifrainw biw
songhar jakabai. Biw mitigoumwn je Gwtar Jiu lo bikou gwswfafin naiao arw gwtang
jafin naiao dwiden langnw hagra, arw Bini raokou kwnasongnaiao benga janaini takwi
biw mwdwm maoglubwmwn. Baibela gubun dabse jaigayao bungdwng je Iswra
jwbthayao Ephraimkou harsingwi engardwng manwna biw musuka kulumgrafwrjwng
lwgw jahwidwng arw biw Gwtar Jiuni raokou kwnasongakwi. Biw
atmik jiuao benga jabaimwn. Boini kruibw jwbwt gitao batao jataia benw je Iswra
hikou nagarnai arw harsingwi dwnnai. Be jataikou mabla babw nwngni jiuao janw
dahw!

Tesalonikiari mwndlini takwi twnhorjanai Paul-a ma gwnangtar

hitwn hwdwngmwn?
“Gwtar Jiukou dakwmwrt”

Gwtar jiuni kaolainaia gwsw arw melemao or
kamnai badi. Jwrwi or-ni sayao dwia kalamw bi badinw
eke rwkwmwi fap-a Gwtar Jiuao kalamw. Jwrwi jwng
Gwtar Jiukou engar nanwi fap kalambai thayw, jwngw
or-ni Gwtar Jiuni sayao dwikou lunanwi hwnai badi jayw.
Tesalonikiarifwrni takwi Paulni gilir batra bungnaiabw
jwngni takwi be somao Iwbba dong. Gwtar Jiuni raokou
gole gole engar nanwi Gwtar Jiuni or-kou dakwmwr.
Judi or-a gwmwrwbla, jwngw unfinnw hayini simakou
barlanggwn!

Jebw Fap-a Or-kou Kwmwrnw Hayw

Jebw siman layi eba engaryi fap-a or-ni Gwtar Jiukou

kwmwrnw hayw. Be Iswrni sni-din sabbath-kou maninw engar

naiabw janw hagou. Jumai lwngnaikou nagar-yinibw janw hagou. Jwng swrba sasekou jaia nwngkou dokha hwdwngmwn
eba jokom kalamdwngmwn bikou nimaha hwnw hayinibw janw hagou. Be jinaharini swmwndwibw janw hagou. Be Iswi
jibahagwkou dwnnainibw janw hagou. Jebw batrayao Gwtar Jiuni raokou kwnasongyia be or-ni Gwtar Jiuao dwi luna hwnai
badi jayw. Or-kou kwmwrw nanga. Beni kruibw dersin dukuni batra janai nonga.



Paul-a ma gubun bagdaokangnai
hatrafwrkou Tesalonikiari mwndlinw
bungdwngmwn?

“Arw jaifra songhar janw gwnangfwrkou gaswi kaidafwrjwng
burkaigwn. Biswrw songhar jagwn, manwna biswrw Iswrjwng
basaijanw nonggoukou hamjayakwi, arw najaoakwi. Binikai
nongkaikou fwtainw Iswra biswrkou hogarnanwi hwgwn,

arw benw biswrkou andaihwgwn. Arw jaifra nonggoukou
fwtaialabanw fap maonanwi rongjadwng, biswr boikoubw biw
dosi kalamgwn”

Ma bwlwgra, bagdao kangnai batrafwr! Iswra bungdwng jaifra switwkou
mwnnw takwi arw fapkou mitijahwnw Gwtar Jiukou engarw — biswrnifrai Gwtar
Jiua jangar langbla — biswrw gwkrwngwi andai hwjagwn je biswrw gwrwntikounw
switw hwnnanwi fwtaigwn. Be mwnse jwbwt gwtouwi sannaini batra.

Jaifra gwrawi andaihwnaikou najaogwn hiswrw hisarni somao jiuao
ma badi mwngwn?

“Jebla Bisarni Sana sofwigwn, obla gwbang mansifra angkou
bebadi bunggwn, “0 Fwrbu, 0 Fwrbu, nwngni mungwi Jwngw Iswrni Gaham
Radapkou kwtabaidwngmwn, buhutfwrkou huondwngmwn, arw swmw
gwnang habafwr maodwngmwn!' Be somao angw biswrkou bungfingwn,
‘Ang nwngswrkou sinaitara. 0 inai kalamgrafwr, nwngswrw angnifrai gwjan
ja”

Jaifra”0 Fwrbu, O Fwrbu,” hwnnanwi gapjrigwn biswrw
bagdaokanggwn je biswrw swrgw raijwni baherao thagwn. Biswrw
basai jabai hwnnanwi tarwinw fwtaidwngmwn. Obla Jisua sondeho
gwiyini biswrkou bi somfwrkou gwswkang hwgwn je somao biswrkou
Gwtar Jiua biswrni jiuao gwdan switw labwdwngmwn arw biswrni
fapkou miti hwdwngmwn. Be switwmwn arw rwkha rwkha tarmwn.
Be switwkou tirangta lanaini takwi sanhab nanwi horse mani undunw
ongkara jase thadwngmwn. Mabadi biswi bikhafra aloudwngmwn!
Obla jwbthayao, biswrw bungbai, “Nonga!” Biswrw arwbao Gwtar
Jiuni raokou kwnasongnw engar baobai. Beni unao biswrniao
mwnse gwkrwng andaihwnai fwibai jaia biswrkou basai janai badi
mwnhwbai natai aswlao biswrw gwmakabai. Beni krui dersin
dukuni batra janw habaogou nama?

Jwng gaokou basai jabai hwnnanwi fwtaiw natai aswlao jwng
gwmabai he badi andainainifrai bargonw takwi jwngkou hefajab
kalamnw Jisua ma gwnangtar sabodanni batrafwrkou jwngnw
fwrmaidwng?

“Angkou ‘0 Fwrbu, 0 Fwrbu, hwnnanwi gapjrinai safrwmbw Swrgw Raijwao hapgwn, be nonga, jaia
angni Afani gwsw badi maogwn, biswr lo hapnw mwngwn”

Jisua rwkhawi sabodan hwdwng je gaswibw nonga jaifra Bini raijwao habgwn
hwnnanwi gwswao rwkha mwnnanwi labai, natai bini ongawi, jaifra Bini gwsw badi maogwn
biswrsw habnw hagwn. Gaswibw basai janw lubwiw — arw Iswrabw basainw lubwiw! Theubw,
dinwi Kristian mulugao basai jakabai hwnnanwi nongkai somaikira hwnaikou fwsaobai
thadwng jerao mansifra fap maobai thadwng arw biswrni jiuao jebw swlainai nujayakwi.

Jisua Rwkha Kalamw
Jisua bungdwng je basai janaia biswrni takwi switwywi rwkha jaifra Bifani gwswbadi maow. Jebla jwng Jisukou
Fwrbu arw jwngni jiuni Sasongiri hwnnanwi najaow, jwngni jiuni asar kantia swlaigwn. Jwngw furawi gwdan
mansi jagwn Jwngw Bini hukumfwrkou kusijwng manigwn arw Bini gwsw
badi maogwn, arw rongjanaijwng jerao Biw dwiden langgwn biaonw thanggwn Bini gwmwtao
tangkangfinnaini gwhwa jwngkou Bini mohorao swlaihwgwn Bini qurwi
gwjwnaia jwngni jiuao bungfobgwn Bini Gwtar Jiuni gejerjwng Jisua jwngni jiuao thagwn

jwng “gaswikoubw kalamnw hajwbw” arw “hayini jebw gwia”

Switw Rwikhatini Batra Arw Nwkwli Rwikhatini Batra
Jebla jwng jerao Basaigiria dwiden langw Bini unao thangw, Biw somaikira layw je raobw Bini akainifrai jwngkou
sekonw hanai nonga arw beni unao jiuni kirtia jwngkou nebai thadwng

Be ma gwmwtao, mohima gwnang, Jisua Gaoni lengfwrni takwi tarwinw nonggubwigou
rwikhati hwyw! Bekou nagar nanwi gubun rwkwmfwrmi rwikhati hwnaifra gaswibw nwkwli somaikira hwnaifwr.
Be biswrkou swrgwni bisar kalamnaiao dwiden langgwn, basai jabai hwnnanwi mwndwng jebla biswrw

nonggubwigouao basai jayakwi, biswrw tarwinw, gwmabai

Gaoni switw lengfwmi takwi jaifra gaoswrmi juao Fwrbukou kirti
ganhwhai Biswmi takwi Iswmi bwr gwnang somaikira lanaia ma?

“Arw ang fwtaiw, jai Iswra gaham kamanikou nwngswrni gejerao maojendwng, binw
maonanwi Jisu Kristoni fwinai Sansimao fwjwphwigwn. Manwna Iswra nwngswrniao
tananwi gaoni sannaikou jafunghwnw maogasinw dong”

Iswra baknai jatwng! Jaifra Jisukou gaoswrni Fwrbu arw gaoswrni jiuni sasongiri hwnnanwi
gonai nanwi labai biswrw Jisujwng swmw nangtao kamani maojanaini somaikira lanai jadwng je biswrw
rwikhatiwi Bini oraibwni raijwao nunw mwnhwigwn. Bini krui barasin mwjang jebw nonga!

Jwng hoinibw takwi Jisua ma
arwhao mwjangtar somaikira
|abaodwng?

“Kwnasong! Angw dorkongao gosongnanwi dorkou souw;
swrbaya angni raokou kwnananwi dorkou keobla, angw bini
noao hapnanwi bijwng jahfagwn, arw bibw angjwng jahfagwn”

Jisua jwngni jiuao habnw somaikira ladwng jebla jwng Binw
gwswni dorkou keona hwyw. Gwtar Jiuni gejerjwng Jisuanw nwngni
gwswni dorao souw. Bi — rajafwrnibw Raja arw mulugni Basaigiria
nwngniao oraibw onnaijwng arw lwgw badi fwilubai thayw, jen nwngkou
Biw jwtwn laki naijwng lwgwse dwidennw arw foramorso hwnw hayw.
Ma murko bilai je jwng gwsw gudungwi Jisujwng, onlainaini, oraibwni
takwi lwgw kalama lasenw oraibw besto thanw eba gwsw gwia janw.
Jisuni katisinni lwgwa bisarni dinao engar janaini takwi ginanga. Jisua
gaoarinw biswrkou Gaoni raijwao najaogwn

Jisua jwrwi nwngni gwswkou soudwng
ma nwng dorkou keonaini takwi danw
sangwn arw jerao Bi dwiden langgwn
hiao thangnw gwsw jabiai?

Mwnse Juda Janaini Batra

Be jwngni 27 Study Guide farilaini gejerao jwhtha. Jwngni onnaini
gwswa jabai je nwng Jisuni katiao fwinaini takwi dwiden jabai arw
nwngni jiuao Bijwng mwnse gwmwtao gwdan swmwndw jabai.
Jwng mijingtiw je nwng sanfrwmbw jwngni Bigbajwng katisinao
tabaigwn arw gwkrwinw bi hanjajwng Iwgw jagwn jaifra Bini
fwifinnai somao swlai jananwi Bini raijwao habgwn. Judi jwng

be firtimiao lwgw mwnlaiabla, fwi jwng bi geder dinao jwmwini
rot-ao lwgw mwnlainw raji jani. Onnanwi swmwndw dwn eha
lirhor jen jwng nwngkou swrgw farsi thangnaini takwi hefajab
hwnw hayw.

e
Nwngni Swnglufwrni Finnaifwr

1. Baibela bungw je Iswra Faraoni gwswkou fwrananwi hwdwngmwn
(Ongkarlangnai 9:12). Be niaini jayakwi. Beni wngtia ma?

Gwtar Jiua gaswibw mansifwrkou kaolaiw, jwrwi sanna safrwmbw mansifwrni arw mwnfrwmbw
mungafwrni sayao srang hwyw (Johon 1:9). Bi eke sandunga habrukou gwra kalamw arw mojuthakou
gilihwyw. Gwtar Jiuni kaolainaikou jwng mabrwi swmwndw lakiw bi baidinw jwngni jiuao gubun gubun
rwkwmni kamani maow. Jwng judi Bini kaolainaikou najaowbla, jwngni gwswa gurwi jagwn arw jwng jwbwrwi
swlaigwn (1 Samuel 10:6). Jwng judi hwftawbla, jwngni gwswa gwra jagwn (Zekaria 7:12).

Faraoni Finnai

Farao-a aswlao Gwtar Jiukou hwftananwi gaoni gwswkou gwra kalamna ladwng

(Ongkarlangnai 8:15, 32; 9:34). Natai Baibelabw bungw je Iswra bini gwswkou fwra nanwi hwdwng
manwna lswrni Gwtar Jiua Faraokou kaolaibai thadwngmwn. Faraoa Gwtar Jiuni kaolainaikou hwftabai
thadwng, jwrwi sandunga habrukou gwra kalamw bi badinw bini gwswa gwra jadwng. Judi Faraoa Gwtar Jiuni
kaolainaikou kwnasongw mwnbla, jwrwi sandungjwng mojuthaya giliw bi badinw bini gwswa gurwi jagoumwn.

Judas arw Petor

Kristoni lengfwr Judas arw Petor-a be eke bwswn kantikounw fwrmaidwng. Sanwibw mugwitao fap
maodwngmwn. Sasea Jisu kou suturni akaiao homjahwdwng arw gubun sasea Jisukou manina layakwimwn.
Mwnnwini gejerao mobea gajrisin? Swr bungnw hagwn? Bi eke Gwtar Jiua sanwikoubw kaolaidwngmwn.
Judas-a gaoarikou fwra nanwi labai, arw bini gwswa ontaibadi jabai. Gubun farseting, Petora, Gwtar Jiukou
najaobai arw bini gwswa gilibai. Biw tarwinw gwsw fafinbai arw unao biw gibi mwndliao fwsaografwrmi gejerao
geder fwsaogiri jahai. Gwswkou gwra kalam nanwi Gwtar Jiuni kaolainaiao kwnasongyi arw maniyini jenga
Iswrni gwkrwng sabodan hwnaini swmwndwi (Zekaria 7:12, 13), kou foraidw.

2. Maninaini sigang Fwrbunifrai “nerswnfwr” kou dinti naini takwi swngnaia
rwikhati jagwn nama?

Gwdan Rodaiao, Jisua hangkwfwr dintinw swngnaini berekawi bungdwng, “0 dusto maogra arw
Iswrkou fwtaiyi firini mansifwr, nwngswrw ma angnifrai swmw gwnang hangkw naigirw? Nonga! Jona nabini
hangkwkou nagarnanwi gubun hangkw hwhbaonai janai nonga” (Matai 12:39). Biw switwkou fwrwng
dwngmwn arw Gwjam Rodainifrai bungdwngmwn, jaia bisomao be lo biswrmi Sastwrmwn. Biw ma bungdwng
biswr gaswibw mwjangwi bujinw mwndwng. Biswrw Bini swmw nangtao kamani maonaifwrkoubw nudwng,
theubw biswrw Bikou engardwng. Unao Biw biswrkou bungdwng, “Biswrw Mose arw nabifwrmi batrakou
kwnasongabla, gwtwifwrnifrai Swrba tahngnanwi sakki hwblabw fwtainai nonga” (Lukas 16:31). Baibela
gaswikoubw Sastwrjwng anjart kalamna nainw twndwng (Jesaia 8:19, 20). Jwng judi Jisuni gwsw badi arw
jerao Biw dwiden langgwn beao thangnw takwi gaoni jiukou gothaina hwywbla, Biw switw arw gwrwntini
gejerao faraktikou mitihwnw somaikira ladwng (Johon 7:17).

3. Mobeba somao aros kalamnaia hefajabni nonga nama?

Nongou. Judi sase mansia mitinanwibw Iswrni twnnaikou mania (Gitfor 66:18) arw biw Iswrniao
bwrni takwi aros kalamw natai gaoni jiukou swlainw takwi jebw tangki laya, bini aros gapnaia jebw besen gwia
lo nonga, natai Iswra bungdwng je be mugwijataosw jayw (Boson Bijap 28:9).

4.

Ang jingasinanwi dong je angw Gwtar Jiukou
engarfnangbai nama arw angni fapmanifra
nimaha janai nonglia. Nwngtanga hefajab
kalamnw hagwn nama?

Nwngw Gwtar Jiukou engarakwi. Nwngw mitiw manwna nwng sinta kalamw eba fap kalamnaikou
mitinw mwndwng. Gwtar Jiu lo jwngni gwswao sanftouhwnw hayw arw fap maonaikou mitinw hayw
(Johon 16:8-13). Judi Gwtar Jiua nwngkou engarbaibla, nwngni gwswao jebw sannai eba fap kalamnaini
swmwndwi mitinai nongamwn. Rongja arw Iswrkou baknai! Gaoni jiukou danw Binw hwdw! Arw fwigou sanfrao
arosjwng Iwgwse Bini un un thang arw Bini twnnaikou mani. Biw nwngkou derha hwgwn
(1 Korintiari 15:57), Nwngkou dwikanggwn (Filifiari 2:13), arw Biw fwifinnai somsim nwngkou
rwikhatiwi lakigwn (Filifiari 1:6).

Begor fwnaini fidingnai batrayao (Lukas 8:5-15), begorfra lama jingao
gwglwihwidwng arw befwrkou daosenfra konjadwng beni wngtia ma?

Baibela bungw, “Begora jabai, Iswrni batra. Lama jingao gwglwinaia jabai, jaifra kwnayw, natai Switana
fwinanwi gaham batrakou biswmifrai senanwi langw, arw biswrni fwtainaikou fwjwpnanwi biswrkou basai
jagwnnifrai bwkayw” (Lukas 8:11, 12). Jisua dintidwng je Gwtar Jiua jebla jwngkou gwdan switwni srangkou
Sastwrnifrai maninw twnnaikou bujiw, obla jwng tabwinw maonanggou. Nongabla, Switana bi switwkou jwngni
melemnifrai bwkarnw takwi som arw kabu lagwn.

(Matai 7:21-23) a0 “Ang nwngswrkou sinaitara” be batrakou Fwrbua mabrwi bungnw
hakw? Ang sannwmwn Iswra safrwmbw mansifwrkou arw gaswikoubw mitigra!

Iswra beao swrba sasekou Gaoni angw lwgw hwnnanwi mitinaikou fwrmaidwng. Jwrwi jwng be
buhumni angw lwgwfwrjwng wrwinw udangsri gwswjwng gaoni duku sukufwrkou fwrmaiw, bi badinw jwng
Iswrjwngbw kalamnw hayw, sanfrwmbw aros kalamnai, Baibelkou forainai, arw Bini un un thangfanaini
gejerjwng swmwndw lakinw hayw. Jisua bungdwng, “Nwngswrw angni hukumkou faliwbla, nwngswrw angni
Iwgwfwr” (Johon 15:14). Matai 7 balabao hwnai mansifra Bini Gwtar Jiukou engarnw hagou. Biswrw “fap-ao
basai janaikou” eba “maonaijwng basai janaikou” lanw hagou mwnnwiaobw Jisukou biswrmnw nanga. Biswrw
gaoswrnw gaoswrkou banai nanwi lagra mansifwr. Jaifra Basaigirijwng lwgw lajlainw som layakwi. Binikainw,
Biw bijirna hwyw je Biw biswrjwng lwgw mwnjlaiyini takwi biswrkou Gaoni angw lwgwfwr hwnnanwi sinainw
hayakwi.

(Epesusari 4:30) kou bijirnanwi hwnw hagwn na?

Be siria bungdwng, “Arw nwngswrw Iswrni Gwtar Jiukou duku dahw; manwna nwngswr gohwjagwn
Sansim Iswra Gwtar Jiujwngnw nwngswrkou mohor buhnanwi dwnkabai.” Paul-a beao Gwtar Jiukou sase jiu
gwnang Iswr hwnnanwi fwrmaidwng, manwna jiu gwnang lo duku nangnw hayw. Beni krui gwnangsina,
Kristoni Gwtar Jiuni onnaijwng kaolainaikou jwng engarbla Biw duku nangw. Jwrwi haba kalamnw hangkur
janaiabw gole gole engarlaiwbla biswrni gejerao oraibwni takwi juda jalaiw, bi badinw Gwtar Jiuni onsula
kaolainaikou gole gole oraibw engarhai thawbla jwngni swmwndwa Bijwng oraibwni takwi jwhnw hagou.

Nwngthanga jwngni sigangni 14 Study Guides-kou nubai na? Nuakwibla, be hwnai tongao lirhortardw.

Gubwirao Bilai

Fwrmaiti bilaikwo phwjwbnaini sigang onnanwi be aidakwo phoraiyw. Gaswibw pinnaifwrkow porainai guidao
mwnnw hagwn. Thar pinnaikwo dagi hwdw. (1) ao tanai anjimapwra thar pinnaipwrni onjimakwo dinthiyw.
Formkwo abung kalamnw takai onnanwi “Adobe Reader” bahaiyo.

1. Jebw fap-a Iswr kema hwnw hayi fap
janw hagou? (1)

[ Nongou. [ Nonga.

2. Gwtar Jiumani berekawi fap-a (1)

[ Mansi sitarnai.

[ Iswrkou cao hwnai.

[ Gwtar Jiukou engarnai.

3. Mablaba somao Gwtar Jiua dukujwng
sase fapikou nagarnw gwnang jayw
manwna (1)

[ Gwtar Jiuha gubun kamanifwr maonw dongbao.

[0 Fapifwrni gajri swiwnni takwi Gwtar Jiuha

dhwrwmia raga jwngnai dong.

[0 Iswra bikou gubun maba kalamnw bungdwng.

[ Bini kaolaikou fapia bengga jabai.

4. Jebla nwng mwjangwi mitisinblabw
fapkou kalambai thayw obla Gwtar
Jiukou “dobtai” hwnai badi janw
hagou. (1)

[ Nongou. [ Nonga.

5. Jebw fap eba Iswrkou ninda
kalamnaia kema jagwn jebla ang (1)

[0 Beni takwi twjase aros kalambla.

[ Switwjwng siman la arw bi fapkou nagarbla.

[ Gwhang dinfwr udwi basina thawbla.

[0 Switwywi sakki hwywbla.

6. Gwtar Jiu nongabla, raobw fapni
takwi duku nanga, eba raobw gwsw
fafinna. (1)

[ Nongou. [ Nonga.

7. Basai janaini takwi rwkhawi fwtai
nanwi thanaia mablaba nwkwlibw
janw hagou. Makase mansifra basai
jabai hwnnanwi rwkha sannanwi labai
natai aswlao biswrw gwmabai.(1)

[ Nongou. [ Nonga.

8. (Johon 16:8,13) ao Gwtar Jiuni
kamanifwrkou gahaiao hwnai
farilaiao anjart kalamna naidw. (2)

[ Angnw rwjapnw fwrwng.

[=1 Angnw nabi badi bungnaini banta hw.

[ Angkou kusi dwn.

[ Angnw fapkou miti hw.

[ Angkou switwao dwiden lang.

9. Jebla Gwtar Jiua angnw gwdan
switwni swmwndwi mitihwyw eba
angni jiuao fapkou dintinanwi hwyw,
Ang (1)

[ Beni swmwndwi pastorniao swng.

[ Gwnwkwniao thang.

[ Iswrniao hangkwni takwi bi.

[ Gwnw gwtw jaya lasenw jiuni dwidenaijwng thang.

[0 Paisa gaona nai.

10. Gwtar Jiukou binifrai bwkar nanga
hwnnanwi Dabid-a manw Iswrniao
kaolai tabdwngmwn? (1)

[=1 Manwna bini bina damnaiao Gwtar Jiua bikou

hefajab hwdwng.

[ Manwna Gwtar Jiujwng sitar janw biw gidwngmwn.

[ Manwna biw mitigou je Gwtar Jiua bikou nagarbla

biw gwmagwn.

11. (Matai 7:21-23) ni baidibla,
swmw nangtao kamani maonai,
buhutfwrkou hwkarnai, Jisuni
mungao nabi badi bungnai, arw
Bikou Fwrbu hwnnanwi dabi kalamna
lanaia bisarni dinao twjase jayakwi
nama. Jisua ma gwnangtar batrani
swmwndwi bungbaodwng? (1)

[ Gwbangtar sakki hwbai naini maonai.

[ Mansifwni sigangao gole gole aros kalamnai.

[ Gole gole udwi basinai.

[T Girjayao oraibw thangbai thanai.

[ Swrgwni Bifani gwswhadi maonai.

12. (2 Tesalonikiari 2:10-12) ni baidibla,
jaifra switwkou najaonai nonga
biswrni jiua ma jagwn? (1)

[0 Biswrw jwrwiblabw basai jakanai.

[ Iswra biswrkou basainw twngwn.

[ Iswra biswrnw gwkrwng andaihwnai horgwn, jen

biswrw nongkaikounw fwtaiw.

13. Jebla Fwrbua bisarni somao bunggwn,
“Ang nwngkou sinaitara,” beni wngtia (1)

[ Biw swr mansi bikou sinaia.

[ Mwkangkou sinaiw, natai bini mungkou baogarbai.

[ Bi mansia Bijwng gaoarini angw lwgw kalamnw

mabla babw najayakwi.

14. Gwdan Rodaiao, Jisua, fwrmanni
takwi hangkwfwrkou dintinw
twnnaini berekawi fwrwngdwng. (1)

[ Nongou. [ Nonga.

15. Gwtar Jiuni gejerjwng Jisuni

bungnaikou kwnasongnw arw
tabainw nwng tirangta labai na?

[ Nongou. [ Nonga.

Arw gaswibw swnglupwrni pinnaikwo hwnw ti kalam!

Mung tisonnw takai nwngtangni mung, email arw janbung nomborkwo hw.
Nwngtangni unni guidefwrkwo mwnnw takai “Sabmit” ao click kalam

Nwngni mung :

Nwngtangni Email :

Janbung nambar :
Nwngtangni tong :
Nwgwr, Jilla : Raijw : Hadwr: [India
Pin: Bwisw takw : Atwn:

Nwngtangni fwnangjab
fwrmaitikwo update kalam:

